
Z A K O N 
O IZMJENAMA ZAKONA O SISTEMU POBOLJŠANJA KVALITETA, 

SIGURNOSTI I O AKREDITACIJI U ZDRAVSTVU 
 
 

Član 1. 
 

 U Zakonu o sistemu poboljšanja kvaliteta, sigurnosti i o akreditaciji u zdravstvu 
("Službene novine Federacije BiH", broj 59/05) u članu 4. u stavu 2. u tački b), briše se 
alineja 10. 
 
 Alineje 11., 12. i 13. postaju alineje 10., 11. i 12.  
 

Član 2. 
 

 U članu 23. briše se alineja 1. 
 
 Alineje 2., 3., 4. i 5. postaju alineje 1., 2., 3. i 4.  

 
Član 3. 

 
 Čl. 24. i 25. se brišu. 
 

     Član 4.  
 

 Član 26. mijenja se i glasi: 
 

" Član 26. 
 

 Upravni odbor upravlja Agencijom.  
 
 Upravni odbor broji pet članova. 
 
 Predsjednika i članove Upravnog odbora imenuje i razrješava federalni ministar 
saglasno proceduri utvrđenoj propisom o ministarskim, vladinim i drugim imenovanjima 
Federacije Bosne i Hercegovine.  
 

Predsjednik i članovi Upravnog odbora imenuju se na period od četiri godine i 
mogu biti ponovno imenovani za još jedan mandatni period. 

 
Bliži kriteriji za izbor predsjednika i članova Upravnog odbora uređuju se 

propisom federalnog ministra." 

Član 5. 
 
 

 Član 29. mijenja se i glasi:  
 

"Član 29. 
 

 Direktora Agencije imenuje i razrješava Upravni odbor, uz prethodnu saglasnost  
federalnog ministra zdravstva na period od četiri godine sa mogućnošću ponovnog 
izbora za još jedan mandatni period, a u skladu sa procedurom utvrđenom propisom o 
ministarskim, vladinim i drugim imenovanjima Federacije Bosne i Hercegovine. 
 

Za direktora Agencije može se imenovati lice koje pored općih uvjeta utvrđenih 
propisima o radu, ima VII stepen školske spreme – doktor medicine, diplomirani pravnik  
ili diplomirani ekonomista sa najmanje tri godine radnog iskustva na poslovima u oblasti 
poboljšanja kvaliteta, sigurnosti i akreditacije u zdravstvu, odnosno na poslovima 
zdravstva. 

 
 Ako za direktora Agencije bude izabrano lice sa završenim pravnim ili 
ekonomskim fakultetom, pomoćnik direktora Agencije mora biti doktor medicine.". 
 
 

Član 6. 
 

 U članu 31. u stavu 1. u prvom redu, iza riječi "članovi", briše se riječ "Vijeća". 
 

Član 7. 
 

 U članu 32. u stavu 2. iza riječi "odbor" brišu se riječi: "uz mišljenje Vijeća" i 
umjesto zareza piše tačka.  
       

Član 8. 
 U članu 33. briše se stav 4.  
 

Član 9. 
 

 U članu 41. stav 2. mijenja se i glasi: 
 "Agencija ima pravo obavljati najavljene godišnje kontrolne posjete akreditiranim 
zdravstvenim ustanovama, kao i pojedinačne nenajavljene kontrolne posjete 
akreditiranim zdravstvenim ustanovama.". 
 

Član 10. 
 

 Propis o bližim kriterijima za izbor predsjednika i članova Upravnog odbora iz 
člana 4. ovog zakona donijet će federalni ministar u roku od 30 dana od dana stupanja 
na snagu ovog zakona.  
 
 Upravni odbor i direktor Agencije imenovat će se u roku od 90 dana od dana 
stupanja na snagu ovog zakona. 
 
 Statut Agencije usuglasit će se sa odredbama ovog zakona u roku od 120 dana 
od imenovanja organa Agencije iz stava 2. ovog člana.  

Član 11. 

 
 Ovaj zakon stupa na snagu narednog dana od dana objavljivanja u "Službenim 
novinama Federacije BiH". 

